ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը (նպատակը): ՀՀ կառավարության որոշման նախագծի անհրաժեշտությունը պայմանավորված է ՀՀ կառավարության 2025 թվականի մարտի 20-ի «Հայաստանի Հանրապետության կառավարության 2020 թվականի մարտի 26-ի N 355-Լ որոշման մեջ փոփոխություն և լրացումներ կատարելու մասին» N 308-Լ որոշման (այսուհետ՝ Ծրագիր 1) 2-րդ կետի 2-րդ ենթակետի և ՀՀ կառավարության 2025 թվականի մարտի 20-ի «Հայաստանի Հանրապետությունից արտահանման սահմանափակման ներքո գտնվող Հայաստանի Հանրապետության ծագման որոշ ապրանքների՝ Հայաստանի Հանրապետությունում իրացման աջակցության ծրագիրը հաստատելու մասին» N 338-Լ որոշման (այսուհետ՝ Ծրագիր 2) 2-րդ կետի հանձնարարականների կատարմամբ։
2. Ընթացիկ իրավիճակը և խնդիրները
Ծրագիր 1-ի շրջանակներում տնտեսավարողներին տրամադրվում է օժանդակություն Հայաստանի Հանրապետության տարածքում գործող ֆինանսական կազմակերպություններից ստացվող թիրախային ապրանքների վերամշակման համար ձեռքբերման նպատակով, որպես շրջանառու միջոց, տրամադրվող   նպատակային վարկերի տոկոսադրույքի սուբսիդավորման ձևով:  
Ծրագիր 2-ի շրջանակներում թիրախային ապրանքներ արտադրող և սեփական արտադրանքը իրացնող տնտեսավարողներին տրամադրվում է օժանդակություն Հայաստանի Հանրապետությունում իրացման յուրաքանչյուր տոննայի համար 10 հազար դրամի չափով։ 
Ծրագիր 1-ի վերաբերյալ հարկ է նշել, որ ոլորտի արտադրանքի իրացումը ՀՀ կառավարության վերոնշյալ որոշումն ընդունելու ժամանակահատվածում առավելագույնը կարող է հասնել 35000 տ-ի։ Սակայն հաշվի առնելով այն հանգամանքը, որ ոլորտի արտադրանքը համարվում է բավականաչափ արագ  իրացվող՝ ապրանքի յուրաքանչյուր նոր խմբաքանակ ձեռք բերելու համար նոր վարկ վերցնելու անհրաժեշտություն միշտ չէ, որ կլինի, քանի որ տնտեսվարողները, մեկ անգամ վարկ վերցնելով, հնարավորություն կունենա վերամշակման նպատակով ձեռքբերված ապրանքի վերամշակումից և իրացումից ստացված եկամուտը նորից ներդնել շրջանառության մեջ։ Ուստի տվյալ ապրանքների շրջանառելիության շնորհիվ՝ պահանջվող գումարը, համաձայն նախնական գնահատման, կազմում է 50 մլն դրամ։ 
Ծրագիր 2-ի դեպքում՝ ակնկալվում է 45,000 տոննա ապրանքի իրացում, որի  համար կպահանջվի 450 մլն դրամ։ Սակայն, միաժամանակ, հաշվի առնելով բյուջետային միջոցների սահմանափակությունը՝ սկզբնական փուլում նախատեսվում է 100 մլն դրամ ֆինանսավորում՝ հետագայում ավելացնելու տրամաբանությամբ։
Ծրագիր 1-ի դեպքում ՝
· ինն ամսվա համար նախագծի շրջանակներում կհատկացվի 25 մլն դրամ, 
· տարեկան նախագծի շրջանակներում կհատկացվի 50 մլն դրամ։ 

· Ծրագիր 2-ի դեպքում ՝
· Կիսամյակի համար նախագծի շրջանակներում կհատկացվի 35 մլն դրամ, 
· ինն ամսվա համար նախագծի շրջանակներում կհատկացվի 65 մլն դրամ,
· տարեկան նախագծի շրջանակներում կհատկացվի 100 մլն դրամ։ 

Հաշվի առնելով, որ ծրագրերը պիլոտային ծրագրեր են, և Ծրագիր 1-ի դեպքում վարկի մայր գումարի մարումներից կախված հնարավոր է վարկի տոկոսադրույքի արժեքային փոփոխություններ՝ ելնելով վարկի սուբսիդավորման համար նախատեսված 50 մլն դրամ բյուջեից, նախնական գնահատմամբ հաշվարկվել է 1 մլրդ 260 մլն դրամ ընդհանուր գումարով վարկի տրամադրում։
Այսպիսով՝   ըստ կանխատեսված ցուցանիշների Ծրագիր 1-ի՝
· երկրորդ կիսամյակի արդյունքային ցուցանիշը կլինի՝ թիրախային ապրանքների վարկային միջոցներով ձեռքբերում՝ 1,260 մլն դրամ։  
Ըստ կանխատեսված ցուցանիշների Ծրագիր 2-ի՝
· առաջին կիսամյակի արդյունքային ցուցանիշը կլինի՝ 3,500 տոննա իրացում,
· երկրորդ կիսամյակի արդյունքային ցուցանիշը կլինի՝ 6,500 տոննա իրացում։
Վերաբաշխումը նախատեսվում է իրականացնել՝
1165 Ներդրումների և արտահանման խթանման ծրագրի 12008 «Ենթակառուցվածքներ ներդրումների դիմաց ծրագրի շրջանակներում աջակցության տրամադրում» միջոցառմանը հատկացված միջոցառումից: Շահառու ընկերությունների կողմից հաշվետու կիսամյակում չի նախատեսվում ներդրումային ծրագրի ավարտի արդյունքում նոր աուդիտորական հաշվետվությունների ներկայացում, հետևաբար Միջոցառման համար հատկացված գումարը սահմանված ժամկետում չի ծախսվելու։
3. Կարգավորման նպատակը և բնույթը 
Ծրագիր 1-ի և Ծրագիր 2-ի իրականացման  նպատակով առաջարկվում է հատկացնել 150.0 մլն դրամը՝ վերաբաշխման միջոցով։
Նվազեցվող միջոցառման գծով ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:
4.Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ էկոնոմիկայի նախարարության կողմից։
5. ՀՀ պետական բյուջեում ծախսերի և եկամուտների փոփոխությունները
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն նախատեսվում: 
Միաժամանակ հայտնում ենք, որ նվազեցվող միջոցառումների ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:
6. Կապը ռազմավարական փաստաթղթերի հետ
ՀՀ Կառավարության որոշման նախագիծը բխում է ՀՀ կառավարության 2021 թվականի օգոստոսի 18-ի N 1363-Ա որոշմամբ հաստատված ծրագրային դրույթներից (2021-2026թթ. ծրագրի «2.1 Մշակող արդյունաբերություն» կետից, այն է.
· Հայաստանը, ունենալով ծավալներով փոքր տնտեսություն, միջազգային շուկաներում կարող է մրցունակ լինել՝ թողարկելով տնտեսապես բարդ, բարձր ավելացված արժեք ունեցող ապրանքներ և ծառայություններ,
· հաշվի առնելով այն հանգամանքը, որ երկարաժամկետ տնտեսական աճի ներուժը զգալիորեն պայմանավորվում է տնտեսական բարդության մակարդակով, Կառավարությունը շարունակում է առաջնահերթ համարել Հայաստանի տնտեսական բարդության էական բարձրացումը,
· քայլեր ձեռնարկել Հայաստանի արդյունաբերականացման ուղղությամբ և հնարավորինս երկարացնել արտադրական շղթան, խթանել առավել բարդ և բարձրարժեք արտադրանքի թողարկումը։







